2003KO AZAROAREN 11KO GOBERNU BILKURA

========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================


Gobernuak sei urtetik zazpira handitu du kenkari fiskalaren aldia etxebizitza kontu korronteetarako

________________________________________________________



Nafarroako Gobernuak foru dekretu bat onetsi du gaurko bilkuran Pertsona Fisikoen gaineko Errenta Zergaren eta Sozietate Zergaren Erregelamendua aldatzen duena, martxoaren 17ko 16/2003 Foru Legeari egokitzeko. Aipatu legeak tributu horiek aldatu zituen familiei, alargunei eta minusbaliatuei babes handiagoa emateko. Beste neurrien artean, Erregelamendu berriak sei urtetik zapira handitu du ezarpen epea etxebizitza kontu korronteetan, alegia, bertan sartutako dirua kengarri izanen da PFEZ zergan urte bat gehiagoz.


Gaur onetsitako aldaketek Erregelamendua egokitzen dute ondoko arlo hauetan:

· Murrizketak aplikatzen dira zenbait lan etekinetan eta modu irregularrean erdietsitako etekinetan.

· Enpresek jenerotan ordaintzen dituzten dieta eta lokomozio gastuen erregelamendu fiskala gaurkotu da.

· Murrizketa handitu da  modu irregularrean erdietsitako lan etekinetan eta higiezinen kapitalaren etekinetan.

· Informazio fiskalraen inguruko betebehar berriak zenbait entitaterendako, bereziki Estatuko Loterien eta Apostuen Administrazioarendako.

· Erregelamendu berriak ondarezko sozietateen etekinetako atxikipena salbuesten du baldin eta etekin horiek banatzen dituen sozietateak zergak ordaindu baditu.

Etxebizitza kontu korronteei dagokienez, Erregelamendu berriak sei urtetik zazpira handitzen du etxebizitza erosi edo birgaitu aurretik PFEZ zergan kengarria den gordailu epea. Epe hau aplikatuko da atzeraeraginez 1997ko urtarrilaren 1az geroztik irekitako kontu korronteetan.

OSASUN DEPARTAMENTUA

=======================

Osasun Departamentuaren eta Carlos III Osasun Institutuaren arteko hitzarmena onetsi da medikamenduen zentzuzko erabilpenaren arloko ikerkuntza sustatzeko xedez
_________________________________________________________________



Nafarroako Gobernuak hitzarmen bat onetsi du gaurko bilkuran Osasun Departamentuak eta Carlos III Osasun Institutuak sinatuko dutena medikamenduen zentzuzko erabilpenaren arloko ikerkuntza sustatzeko helburuz.


Hitzarmenak kolaborazio bideak ezartzen ditu Osasun Departamentuaren eta Carlos III Osasun Institutuaren artean ondoko izena duen ikerkuntza proiektua egiteko: “Arrisku baskularraren faktoreen prebalentziaren eta kalte sorraren estimazioa Nafarroako populazio lagin batean 2003. Haren ondorioaren zehaztapena 5 eta 10 urte pasa eta gero”. Proiektuaren gai berariazkoa gaixotasun baskularra da eta haren arrisku faktoreak, eta kontuan hartuko da esku hartze klinikoa eta terapeutikoa eta populazioan duen eragina. Proiektua Nafarroako Ospitaleko Osasun Irakaskuntza, Ikerkuntza eta Garapenaren Zerbitzuak eginen du.


Proiektu zientifiko honen bitartez arrisku baskularraren mailak ezagut nahi dira 35 eta 84 urte bitarteko Nafarroako 2.855 gizon eta 2.145 emakumek osaturiko ausazko lagin batean, ondoko parametro hauen bitartez: tentsio arteriala geldirik, gorputz masaren indizea, sabel perimetroa eta kolesterolemia, obesitatea, triglizeridoak, HDL kolesterola, gluzemia,  tabakoaren kontsumoa, eta kontrol kliniko eta terapeutikoaren maila. Ikerketa honek arrisku faktoreen bilakaera konparatu nahi du, izan ere arlo honetan badira bi populazio inkesta 1982 eta 1993an eginak.

IINGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


Los Arcos, Arronitz, Lukin, Barbarin, Iguzkitza, Aiegi eta Lizarrako abelbideen sailkapen espedientea onetsirik

_________________________________________________________________


Nafarroako Gobernuak foru dekretu bat onetsi du gaurko bilkuran Los Arcos, Arronitz, Lukin, Barbarin, Iguzkitzako Barruti, Aiegi eta Lizarrako abelbideen sailkapen espedientea onartzeko.


Sailkapena abelbideak berreskuratu aurretik egin behar den lan beharrezkoa da  eta Nafarroako Abelbideen Sarea balioztatzeko foru programaren barrenean sartzen da. Programa honek eragin positiboa izanen du lurraldearen antolamenduan eta landatar ingurugunearen garapenean.


Sailkapena udalerrietan zehar ibili eta alegazio epea eskaini eta gero egin da eta ez da alegaziorik egin. Hortik aurrera, abelbideen mugatze eta mugarri-jartzea egin eta elkarrizketa guneak zabalduko dira udalerri bakoitzean  egin nahi diren ekintzak aurkez daitezen.


Jakina denez, Nafarroako Abelbideak arautzen dituen abenduaren 15eko 19/1997 Foru Legeak Ingurumen, Lurraldearen Antolamendu eta Etxebizitza Departamentuaren esku uzten ditu abelbideen kudeaketa, mantentzea eta zainketa.


Zehatz-mehatz, aipatu udalerrietako abelbideen sailkapena honako hau da:

· Los Arcos: Imas eta Iratxe bitarteko Errege Abelbidea, hiru “pasada” eta adar bi.

· Arronitz: Imas eta Iratxe bitarteko Errege Abelbidea eta hiru adar.

· Lukin: Imas eta Iratxe bitarteko Errege Abelbidea, “pasada” bat eta bi adar.

· Barbarin: Imas eta Iratxe bitarteko Errege Abelbidea eta adar bat,

· Iguzkitzako Barrutia: Imas eta Iratxe bitarteko Errege Abelbidea, bi “pasada” eta bi adar.

· Aiegi: Imas eta Iratxe bitarteko Errege Abelbidea eta “pasada” bat.

· Lizarra: Imas eta Iratxe bitarteko Errege Abelbidea eta bi “pasada”.

Nafarroak badu abelbide sare bat 2.141 kilometro dituena (5.619 hektarea). Sare honetan hiru kategoria bereizten dira: “pasadak” eta adarrak, trabiesak eta errege abelbideak.

Pasadak eta adarrak beheko kategoriako bideak dira. Tokiko izaera daukate eta beren zabalera 15 metrokoa da gutxienez. Pasada hauen luzera 1.054 kilometrokoa da (1.581 hektarea).

Trabiesak bigarren kategoriako bideak dira eta errege abelbideak lotzen dituzte elkarren artean. Beren zabalera 20 eta 30 urte bitartekoa da batez beste. Trabiesa hauen luzera 308 kilometrokoa da Nafarroan (924 hektarea).

Errege abelbideak sarearen bederatzi bide nagusiak dira. 40 metroko zabalera daukate batez beste eta badute ibilbide luzeko trazadura, iparraldetik hegoaldera, Mendialdea eta Erribera lotzen dituena. Errege abelbideen luzera 779 kilometrokoa da (3.108 hektarea).


Nafarroako errege abelbideak hauexek dira: Erronkariarren Errege Abelbidea; Milagro-Aezkoa Errege Abelbidea; Murillo El Fruto-Zaraitzu Errege Abelbidea; Tauste-Urbasa/Andia Errege Abelbidea; Imas-Iratxe Errege Abelbidea; Baldorba-Andia Errege Abelbidea; Probintzietako Errege Abelbidea; Montes de Cierzo-Ejea Errege Abelbidea; eta Ebroko Pasada Nagusiko Errege Abelbidea.

TOKIKO ADMINISTRAZIO DEPARTAMENTUA

====================================

Tafallako Gazteriaren Etxeak ukitzen dituen ondasun eta eskubideen okupazio presakoa dela deklaratu da

_________________________________________________________________


Nafarroako Gobernuak Foru Dekretu bat onetsi du presakoa deklaratzen duena, nahitaezko desjabetzearen ondorioetarako, Tafallako Gazteriaren Etxeak ukitzen dituen ondasun eta eskubideen okupazioa.


Erabaki hau hartzerakoan Nafarroako Gobernuak kontuan izan du Tafallako Udalak eman duen justifikazioa lursaila okupatzeko premia azaltzeko, izan ere, beharrezkotzat jotzen du eraikinari larrialdiko irteera bat ematea.

Ordezkaritza handiena daukan udalerri eta kontzejuen elkarteko buru den alkatea Foru Erkidegoko lehentasun araubidean sartu da

_________________________________________________________________



Ordezkaritza handiena daukan udalerri eta kontzejuen elkarteko buru den alkatea Foru Erkidegoko agintari eta erakundeen lehentasun araubidean sartu da.


Horrela erabaki du gaur Gobernuak, izan ere, arlo hau arautzen duen Foru Dekretua aldatu du aipatu alkatea lehentasun araubidean sartzeko. Zehatz-mehatz, alkate hori kokatuko da foru parlamentarioen eta Merinaldeko buru diren hirietako alkateen artean.

IZENDAPENAK

============


Ekonomia eta Ogasun Departamentua

· Jesus Iragui Aginaga, Nafarroako Ogasuna erakunde autonomoko Arau Garapena eta Zerga arloko Zerbitzuko Araubide Juridikoaren Ataleko burua.

· Francisco Javier Calahorra Villanueva, Nafarroako Ogasuneko Arau Garapena eta Zerga Arloko Zerbitzuko Zerga Sistemaren Analisi eta Garapenaren Ataleko burua.

· Rosa de Miguel Maiza, Europako Aferen eta Plangintzaren Zuzendaritza Nagusiko Europako Eraikuntza Prozesuan Parte Hartzeko Zerbitzuko Kudeaketa eta Laguntza Teknikoaren Ataleko burua.

Nekazaritza, Abeltzaintza eta Elikadura Departamentua

· Faustino Aguirrezabal Bujanda, Nafarroako Mahastizaintza eta Enologia Estazioko Kudeaketa Administratiboaren Ataleko burua.

· Jose Joaquin Pejenaute Cervera, Nafarroako Mahastizaintza eta Enologia Estazioko Mahastizaintza Ataleko burua.

